Tiada kompromi isu
keselamatan selepas
penswastaan MAHDB

Kerajaan sekali lagi menegas-
kan tidak berkompromi dalam
isu keselamatan walaupun pe-
ngambilalihan dan penswastaan
Malaysia Airports Holdings Ber-

had (MAHB) dimuktamad.
Perdana Menteri, Datuk Seri
Anwar, berkata sebagai negara

berdaulat, urusan di pintu ma-
suk negara akan dikendalikan
serta dikawal Jabatan Kastam
Diraja Malaysia (JKDM) dan Ja-
batan Imigresen (Imigresen) ser-
ta Agensi Kawalan Sempadan
Malaysia (MCBA).

Beliau yang juga Menteri Ke-
wangan, berkata bagi soal ke-
selamatan di darat dan tempat
awam di lapangan terbang di ba-
wah bidang kuasa Polis Diraja
Malaysia (PDRM) dan Jabatan
Pengangkutan Jalan (JPJ), ma-
nakala Pihak Berkuasa Pener-
bangan Awam Malaysia (CAAM)
bertanggungjawab dari segi ke-
selamatan di atas wudara serta
kawasan pengendalian bagasi.

“Apa yang lebih penting, jika
atau selepas tawaran ini diper-
setujui ~ pemegang  sahamnya,
MAHB masih tertakluk terma
dan syarat terkandung dalam
Perjanjian ~ Pengoperasian  sedia
ada yang ditandatangani mereka

bersama pihak kerajaan.

“Ini akan memastikan tiada
sebarang perubahan kepada
tanggungjawab dan bidang tugas
MAHB sedia ada.

“Selain itu, dari aspek kepen-
tingan kepada negara, Khazanah
Nasional Berhad (Khazanah)
dan Kumpulan Wang Simpanan
Pekerja (KWSP) melihat wujud-
nya satu keperluan mendesak
untuk operasi MAHB ditambah
baik dan pelaburan dibuat se-
cara lebih pantas, mengambil ki-
ra unjuran peningkatan trafik
penumpang dan keadaan infras-
truktur semasa yang tidak dapat
menampung jumlah masa kini
serta keperluan masa hadapan
Malaysia.

“Ini kerana rangkaian lapa-
ngan terbang yang kukuh dan
diuruskan dengan baik akan me-
ningkatkan dan  merangsang
pertumbuhan perdagangan, per-
niagaan dan pelancongan di Ma-
laysia, memenuhi agenda MA-
DANI dan pelbagai dasar eko-
nomi kerajaan,” katanya.

Beliau menjawab soalan Datuk
Mas Ermieyati Samsudin
(PN-Masjid Tanah) yang berta-
nya sama ada kerajaan bersedia
memberikan dan mendedahkan



Operasi  di  lapangan
jumlah penumpang.

terbang  MAHB

kepada Parlimen salinan perjan-
jlan pemegang saham (MAHB)
antara tiga pihak yang berhasrat
untuk menswastakan MAHB.

Perdana Menteri berkata, se-
cara prinsipnya, tawaran pe-
ngambilalihan dan penswastaan
MAHB satu urusan transaksi ko-
mersial yang dikemuka konsor-
tium diterajui dua pemegang sa-
ham sedia ada MAHB ketika ini,
iaitu Khazanah dan KWSP.

Jika tawaran itu diterima dan
dipersetujui  pemegang  saham
MAHB yang lain, pemilikan
MAHB oleh konsortium berke-
naan berdasarkan pecahan, iaitu
Khazanah 40 peratus pegangan,
KWSP (30 peratus) dan Abu Dha-

akan  ditambah  baik  bagi  menampung

bi Investment Authority (ADIA)
serta Global Infrastructure Part-
ners (GIP) (30 peratus).

“Memandangkan ia perjanjian
yang membabitkan empat pihak
swasta, ia tertakluk kepada prin-
sip kerahsiaan komersial seperti
kelaziman dalam sebarang tran-
saksi yang bersifat sedemikian.

“Bagaimanapun, Kkerajaan su-
dah meneliti butiran berhubung
pengambilalihan MAHB yang di-
bentangkan konsortium itu dan
berpuas hati dengan segala pe-
rincian yang dikemukakan.

“Perlu ditegaskan pihak kera-
jaan akan mengekalkan Saham
Khasnya dalam MAHB,” kata-
nya.



